Մեծարգոյ Սփիւռքի Նախարարուհի
Համաժողովի Կազմակերպիչ Յանձնախումբի Յարգարժան անդամներ,

Լրագրողներ եւ Խմբագիրներ 

մէկ խօսքովª
Ներկայ համբաւաւոր անձնաւորութիւններ,

Կը փափաքէի ելոյթս բաժնել չորս մասերու.

· յստակացնել այս համաժողովի անհրաժեշտութիւնը.

· Կատարել նախորդ համաժողովին մասին կարճ անդրադարձ մը.

· Հայոց Ցեղասպանութեան 100-ամեակի ընդառաջ եգիպտահայութեան կատարած ջանքերը, իմ կատարած ջանքներս, արդիւնքը, դժուարութիւններ եւ համընդհանուր վրիպումներ:

· Առաջարկութիւններ.

Ուրեմն ելոյթիս առաջին մասի առընչութեամբ պիտի շեշտեմ այս համաժողովի անհրաժեշտութիւնը.

§Հայոց Ցեղասպանութեան 100-րդ Տարելիցին Ընդառաջ¦ վերնագիրով հաւաք եւ ատիկա ալ կատարել լրատուամիջոցներու եւ լրագրողներու կողմէ:
Հետեւաբար սոյն համաժողովի բնաբանը պատահական բնաբան մը չէ, պարզապէս հաւաքուելու առիթ մը չէ:
Թուրքերը եւ Արտպէյճանցները անցեալին օգտագործեցին պատերազմական եւ ընդհանուր անկայուն վիճակները իրագործելու համար Հայոց Ցեղասպանութիւնը ի շարս այլ ժողովուրդներու եւ այսօր ալ անոնք կը շարունակեն նոյն վարուելակերպը եւ գործելակերպը տարբեր անուններու եւ ածականներու տակ:
Փաստ ըսածիս որ մինչեւ օրս չեն ընդունած ու կþուրանան իրենց կատարածները, փորձելով փոխել պատմական իրականութիւնները հակադարձելու համար Հայոց Ցեղասպանութեան ճանաչումին: Անգարայի մէջ անցեալ Յունիսին, աւելի ճիշդ 7-8 Յունիսին, զանազան երկիրներու մէջ ստեղծուած 500 թրքական կազմակերպութիւններու նախագահներ հաւաքուած են Թուրքիոյ Վարչապետ Էրտողանի հրահանգով որ ստեղծուի թրքական Սփիւռք մը առաջնորդութեամբ փոխ-վարչապետ Թէքիր Պոզտաղի եւ օժանդակութեամբ վարչապետի առաջին տեղակալին եւ 5 նախարարներու: ºրկու օրերու ընթացքին քննարկած են այն միջոցները որոնց շնորհիւ կարելի կը դառնայ ընդհանուր քաղաքականութիւն մշակել Թուրքիան շահագրգռող հարցերուն օժանդակելու համար:
Ինչպէս գիտէք անոնք դեռ կþերազեն եւ տարբեր ձեւերով կը փորձեն իրականացնել համաթուրանական կայսրութիւն մը, որուն գլխաւոր խոչընդոտը Հայաստանն ու Հայերն են. ուրեմն. . .
Իսկ գալով այս հաւաքի բնաբանին 2-րդ մասինª համաժողովը տեղի կþունենայ լրատուամիջոցներու եւ լրագրողներու կողմէ.
1915 Ապրիլ 24-ին եւ անկէ առաջ ալ Թուրքերը սկիզբը մեր մտաւորականութիւնը եւ յատկապէս լրագրողները եւ գրագէտները հաւաքած են: Անցեալ անգամուան մեր հաւաքին Արցախի մէջ օրը օրին Ատրպէյճանցիներն ու Թուրքերը կը հետեւէին մեզի, ուրեմն դուք մեր մտաւորականութեան լուսատուներն էք, համբաւաւոր էք եւ միայն համբաւաւորներուն կը հետապնդենª կը հետեւին, ուրեմն արդարացնենք մեր այս հաւաքին նպատակը ոչ միայն վերլուծումներով, այլեւ գործնական առաջարկութիւններով:
Որպէսզի աւելի նպատակային եւ վստահութեամբ մօտենանք Սփիւռքի նախարարութեան գործունէութեան եւ այս հաւաքի աշխատանքներուն, հարկաւոր է ընդհանուր ակնարկ մը նետել սկիզբը գոնէ նախորդ համաժողովին եղած առաջարկութիւններուն, որ ելոյթիս 2-րդ բաժինն է:
Ներկայ չեմ եղած լրագրողներու առաջին, երկրորդ, երրորդ եւ չորրորդ համագումարներուն, բայց ինչ որ տեսայ 5-րդ համագումարին եւ տպաւորուեցայ, այն է, թէ 5-րդը անցաւ գերյագեցած եւ կազմակերպուած ծրագիրով, որուն յաջողութիւնը պէտք է վերագրել գլխաւորապէս անխոնջ Նախարարուհիին ջանքերուն եւ իր կողմէ ընտրուած իրեն օժանդակող յանձնախումբի անդամներուն:
Այստեղ այս բեմէն հաստատապէս կը յայտնեմ թէ նախորդ համաժողովի որոշ ելոյթներ շատ հետաքրքիր էին եւ աշխոյժ մթնոլորտ մը ստեղծեցին եւ անոնց կապակցութեամբ եղած առաջարկութիւններու մեծ մասը անցեալ 2 տարուան ընթացքին իրագործուեցան եւ ըսածիս իբրեւ փաստ ու վկայ կը յայտնեմ որ իմ կողմէ կատարուած առաջարկութիւններէս 5-էն 4-ը իրագործուած են եւ եղած են օգտաշատ, նոյնիսկ անոնցմէ մէկը անցեալ համաժողովէն անմիջապէս 2 ամիս ետք արդէն իրագործուեցաւ. ուստի նախորդ համաժողովը շատ բարձր տոկոսով արդարացուց իրեն.
ºÉոյթիս 3-րդ հարցը կը փափաքիմ յատկացնել Հայոց Ցեղասպանութեան 100-ամեակին ընդառաջ կատարուող աշխատանքինª ձեւին եւ հայ լրագրողին դերին ու ներկայ հայ ընթերցողի իրավիճակին:

Մերª լրագրողներու դերը շատ կարեւոր է.

Ոչ միայն շատ կարեւոր է ժամանակակից լրատուական զարգացած միջոցներու օգտագործումը եւ տիրապետումը, այլեւ համապատասխան ճիշդ տեղեկութիւնները իր ժամանակին փոխանցումը, նոյնիսկ պատահելիք դէպքին մասին նախապէս իմացութիւնը:

Շատ հին ժամանակէն մինչեւ այսօր որ երկիրը որ իր թշնամիին մասին աւելի շատ եւ մանրամասն տեղեկութիւններ ունէր եւ ունի, ան ալ կը յաղթէ. հապա ինչու համար այժմ արբանեակներ եւ անօդաչու օդանաւեր կÿօգտագործեն.

Հետեւաբար անհրաժեշտ է մեր հակառակորդներուն լաւ ճանչնանք, անոնց ծրագիրներուն մասին օրը-օրին գիտնանք: Մեր մէջ կան շատ մտաւորականներ ու լրագրողներ, որոնք իրենց գրասենեակներուն մէջ նստած կամ բեմերէն ելոյթ ունենալովª լոկ փոթորկալից արտայայտութիւններով ամբոխավարութիւն կÿընեն եւ կամ միայն թուրք եւ օտար պետութեանց դիւանագէտներուն կը մեղադրեն, առանց վերլուծութիւններ ընելու:

Ես չեմ ակնարկեր որ լրտեսութեամբ պէտք է զբաղուիլ, բայց ըլլանք խորամանկ եւ հետեւող, կարողանանք կարդալ գրուած խօսքերուն միջեւ չգրուածը եւ ըսուած երկիմաստ խօսքին կամ բառախաղին իմաստը:

Տեղեկատուական պատերազմի մէջ հարկաւոր է ժամանակին ճիշդ տեղեկութիւններ ունենալը եւ ըստ այնմ ծրագրել. (յիշել Գահիրէի մէջ Ֆրանսայի հայ դատի ներկայացուցիչին ըսածները, Բ. Համաշխարհային Պատերազմին Գերմանիոյ Ռուսաստանի վրայ յարձակումէն առաջ կնոջ մը հեռախօսը, Թրքական լրատուական գործակալութեան ծրագիրը Եգիպտոսի մէջ, ինծի հետ պատահածները, որոշումս եւ ջանքերս):

Հետեւաբար համապատասխան տեղեկութիւնները ստանալու համար անհրաժեշտ է կանխամտածուած, ծրագրուած համակարգուած աշխատանք տանիլ բան մը որ մեզ մօտ բաւարար չափով չի կատարուիր:

Իրավիճակի մը մասին կÿուզեմ արտայայտուիլ որ կարելի է ցաւալի համարել կամ ալ վրիպում արդիւնք որ անտեսած ենք.

Լրագրողներս կը գրենք ու կը հրատարակենք թերթեր ու յօդուածներ Ցեղասպանութեան մասին, բայց օրէ-օր կը պակսին ընթերցողները. անոնց մէկ մասը լաւ հայերէն չգիտնալով, կամ գրուած լեզուն բարդ է, կամ բարձր գրական լեզուով գրուած է եւ կամ ալ խառնածիններ են եւ հետաքրքրութիւն չունին հայութեան հանդէպ. պէտք է մտածել այս մասին. Ինչո՞ւ համար Թուրքիոյ մէջ դաւանափոխները ետ հայութեան կու գան զգալի չափով, իսկ Սփիւռքի գաղութներուն մէջ հակառակը. Ցեղասպանութեան 100-ամեակ պիտի տօնենք եւ մեր մէջէն շատեր կը լքեն կը հեռանան. Թուրքին ուզածը Մենք կը դիւրացնենք . . .

Գալով ելոյթիս վերջին մասին ատիկա կը փափքիմ յատկացնել որոշ առաջարկութիւններու.

Մեր այս օրերու համագումարը ըլլայ ոչ յուզական այլ օգտակար վերլուծութիւններու, մեկնաբանութիւններու եւ վրիպումները նշելու, բայց եւ մանաւանդ մտածուած առաջարկութիւններու համագումար մը:

Եթէ 1915-ը Հայոց համար աղիտալի թուական մը եղաւ, ապա այս օրերու եւ յառաջիկալ 2 տարիները թող ըլլան աւելի արդիւնաշատ եւ օգտաշատª անկիւնադարձայի°ն 100-ամեակ մը. Պատկերացուցէք եթէ մեզմէ իւրաքանչիւրը քանի մը առաջարկութիւն տայ, Սփիւռքի նախարարութեան եւ հայրենի կառավարութեան առջեւ քանի¯ ծրագիրներ տուած պիտի ըլլանք. 
Կþառաջարկեմ

1) Ելեքտրոնային նամակով ղրկուածները երկարապատում չըլլան, քանի որ ներկայ սերունդը կþուզէ արագ հասկնալ գրութեանց տեղեկութիւնները եւ անոնց հետեւութիւնները.
2) Փոխանցուած տեղեկութիւնները չըլլան լոկ յուզական, ամբոխավարականª անցեալի դէպքերը միայն յիշելով, այլ ըլլան ճշգրիտ տուեալներով.

3) Խորհրդակցական ժողով մը ընելª ներկայ սերունդին հետ կապուած հարցերով եւ լուծումներ առաջարկելով, քանի որ նոր սերունդը կÿուծանայ շատ արագ, ինչպէս Թուրքիան ըրաւ նման բան մը Յունիս 7-8-ը.
4) Ցեղասպանութիւնը դատապարտող եւ անոր ճանաչումին նպաստող դիւանագէտներուն եւ մտաւորականներուն արձանները շինել (բացօթեայ կամ Երեւանի Ցեղասպանութեան Թանգարանին մէկ մասին մէջª առ ի երախտագիտութիւն անոնց եւ քաջալերանք այլոց):
Յ.Գ. Վերոյիշեալները քանի մը հատ են միայն այն խումբ մը առաջարկութիւններուս որոնք պիտի յանձնեմ առանձին թղթով եւ անոնցմէ մէկ մասն ալ փակ նիստի ժամանակ, եթէ այդպիսի առիթ տրուի:
Գահիրէի Օտար Լրագրողներու Կազմակերպութեան անդամ

§Արեւ¦ թերթի խմբագիր

Ասպետ Արթինեան

Բջիջային հեռ. 01065121830
Գահիրէ- Եգիպտոս
